
PWYLLGOR CRAFFU AR ADDYSG

COFNODION Y CYFARFOD O BELL A GYNHALIWYD DROS MICROSOFT TEAMS

DDYDD IAU, 26AIN TACHWEDD 2020 AM 5.30PM
YN BRESENNOL:

Y Cynghorydd T. Parry — Cadeirydd
Y Cynghorydd C. Andrews — Is-Gadeirydd

Y Cynghorwyr:

E. M. Aldworth, P. J. Bevan, A. Collis, C. Cuss, W. David, A. Farina-Childs, D. Havard,
M. P. James, B. Miles, J. E. Roberts

Y Cynghorydd R. Whiting (Aelod Cabinet dros Ddysgu a Chyflawni))
Ynghyd a:

Swyddogion: R. Edmunds (Cyfarwyddwr Corfforaethol dros Addysg a Gwasanaethau
Corfforaethol), K. Cole (Prif Swyddog Addysg), S. Richards (Pennaeth Strategaeth a Chynllunio
Addysg), A. West (Rheolwr Ysgolion yr 21ain Ganrif), J. Lougher (Rheolwr Datblygu Chwaraeon
a Hamdden), E. Pryce (Gwasanaeth Cyflawni Addysg), J. Williams (Cyfarwyddwr Cynorthwyol
Gwasanaethau i Oedolion), M. Williams (Pennaeth Dros Dro Gwasanaethau Eiddo), S. Ellis
(Pennaeth Cynhwysiant ac ADY), M. Jacques (Swyddog Craffu), S. Hughes (Swyddog
Gwasanaethau Pwyllgor), R. Barrett (Swyddog Gwasanaethau Pwyllgor)

Aelodau Cyfetholedig: Mr M. Western (Cynrychiolydd Comisiwn Archesgobaeth Eglwys
Uniongred Rwsiaidd Caerdydd dros Addysg), Mrs T. Millington (Cynrychiolydd Rhiant-
lywodraethwr), Mr G. James (Cynrychiolydd Rhiant-lywodraethwr)

Hefyd yn bresennol:
Mr O. Francis (Cyfarwyddwr Turley Planning Consultancy yn cynrychioli Clwb Rygbi Penallta a

Gnwvp Gwarchod Mannau Gwyrdd Ystrad), Mr. M. Cook (Cadeirydd Llywodraethwyr Ysgol a
Chanolfan Adnoddau Cae’r Drindod)

TREFNIADAU RECORDIO

Atgoffodd y Cadeirydd y rheini a oedd yn bresennol fod y cyfarfod yn cael ei recordio ac y byddai
ar gael i'w wylio ar wefan y Cyngor, ac eithrio’r trafodaethau sy’'n ymwneud ag eitemau
cyfrinachol neu eithriedig. Cliciwch yma i weld

YMDDIHEURIADAU AM ABSENOLDEB

Cafwyd ymddiheuriadau am absenoldeb gan y Cynghorwyr Ms J. Gale, D. T. Hardacre, Mrs G.
D. Oliver a J. Simmonds. Cafwyd ymddiheuriadau am absenoldeb hefyd gan Mr D. Davies
(Cymdeithas Llywodraethwyr Caerffili).


https://youtu.be/GhabTuan_dY

DATGANIADAU O FUDDIANT

Ni chafwyd datganiadau o fuddiant ar ddechrau nac yn ystod y cyfarfod.

COFNODION = 22AIN MEDI 2020

PENDERFYNWYD cymeradwyo bod cofnodion cyfarfod y Pwyllgor Craffu ar Addysg a
gynhaliwyd ddydd Mawrth 22ain Medi 2020 (cofnodion rhifau 1-9) yn gyfnod cywir a
chawsant eu llofnodi gan y Cadeirydd.

YSTYRIED UNRHYW FATER A GYFEIRIWYD AT Y PWYLLGOR CRAFFU YN UNOL A'R
WEITHDREFN GALW-I-MEWN

Nid oedd unrhyw faterion wedi cael eu cyfeirio at y Pwyllgor Craffu yn unol &'r weithdrefn galw-
i-mewn.

BLAENRAGLEN WAITH Y PWYLLGOR CRAFFU AR ADDYSG

Ystyriwyd yr adroddiad a oedd yn amlinellu’r adroddiadau a oedd ar y gweill ar gyfer y cyfnod
mis Tachwedd 2020 i fis Mai 2021 ac roedd yn cynnwys yr holl adroddiadau a nodwyd yng
nghyfarfod y Pwyllgor Craffu ar Addysg a gynhaliwyd ddydd Mawrth 22ain Medi 2020.
Gofynnwyd i'r aelodau ystyried y Blaenraglen Waith, ynghyd & Blaenraglen Waith y Cabinet,
cyn eu cyhoeddi ar wefan y Cyngor.

Amlinellodd y Swyddog Craffu'r newidiadau arfaethedig i'r Flaenraglen Waith. Cafodd yr
aelodau wybod am yr adroddiadau ychwanegol a fydd yn cael eu hychwanegu at y Flaenraglen
Waith ar gyfer y cyfarfodydd a fydd yn cael eu cynnal ar 11eg lonawr 2021 a 22ain Chwefror
2021. Cynigiwyd hefyd bod adroddiad Cam 2 y Cynnig Ysgolion yr 21ain Ganrif a oedd wedi’i
nodi ar y Flaenraglen Waith ar gyfer 11eg lonawr 2021 yn cael ei symud i 22ain Mawrth 2021.

Ar 6l ystyried yr adroddiad ac yn amodol ar y newidiadau a gynigiwyd, cafodd ei gynnig a'i eilio
i gymeradwyo’r argymhellion. Cytunwyd ar hyn yn unfrydol drwy broses bleidleisio ar ffurf
cofrestr.

PENDERFYNWYD cyhoeddi Blaenraglen Waith y Pwyllgor Craffu ar Addysg ar wefan y
Cyngor.
ADRODDIAD Y SWYDDOGION

Cafodd yr adroddiadau canlynol eu hystyried.

CANLYNIADAU 2019-2020: CYFNOD SYLFAEN, CYFNOD ALLWEDDOL 2, CYFNOD
ALLWEDDOL 3, CYFNOD ALLWEDDOL 4 A CHYFNOD ALLWEDDOL 5.

Cafodd yr adroddiad ei ystyried. Roedd yr adroddiad yn rhoi gwybodaeth i'r aelodau am
drefniadau Llywodraeth Cymru ar gyfer adrodd ar berfformiad ysgolion yn ystod 2019-2020.
Roedd yr adroddiad hefyd yn rhoi golwg gyffredinol i'r aelodau o’r canlyniadau cenedlaethol i
roi cyd-destun ac yn rhoi data lleol dienw pan roedd hynny ar gael.

Cafodd yr aelodau wybod am y newidiadau mawr i'r ffordd roedd y data’n cael ei gasglu.
Mewn ymateb i bandemig y Coronafeirws (Covid-19), roedd Llywodraeth Cymru wedi canslo'r



holl waith casglu data statudol a fyddai wedi cael ei wneud yn ystod haf 2020. Dywedwyd nad
oedd unrhyw ddata diwedd cyfnod allweddol wedi cael ei gyflwyno, felly nid oes data ar gael
ar gyfer yr adroddiad hwn o’r Cyfnod Sylfaen i Gyfnod Allweddol 3. Cafodd yr aelodau wybod
bod canlyniadau ond ar gael ar gyfer Cyfnod Allweddol 4 a Chyfnod Allweddol 5 ac yn unol &
chytundebau rhwng pob ALl a phenaethiaid, a wnaed cyn casglu'r data, ni ddylid defnyddio’r
rhain at ddibenion atebolrwydd ysgolion.

Roedd cynnwys yr adroddiad craffu yn rhoi cyd-destun i ganlyniadau ysgol dienw, yn hytrach
na dadansoddi perfformiad ar lefel Awdurdod Lleol (ALI) neu unigolion. Cafodd yr aelodau
hefyd wybod nad oedd Llywodraeth Cymru yn bwriadu darparu unrhyw ddiweddariadau na
gwirio’r data hwn oherwydd nid oes proses i wneud hynny.

Gofynnwyd am esboniad ynghylch agweddau amrywiol ar yr adroddiad, ac ymatebodd y
Swyddogion i'r pwyntiau a godwyd. Mewn ymateb i ymholiad, cafodd yr aelodau wybod, o ran
mesur yn 2021, bod y Gweinidog wedi gwneud cyhoeddiadau ond mae Grwp Strategaeth
Penaethiaid yn edrych ar sut bydd y data yn edrych yn 2021, a fydd drwy asesiadau mewn
ysgolion ond mewn ffordd sy’n cael ei rheoli’'n well o lawer. Wrth symud ymlaen pwysleisiwyd
mai’r wybodaeth bwysig i’'w hystyried yw’r wybodaeth a fydd yn dod o’r broses ysgolion sy’n peri
pryder. Dywedodd y Prif Swyddog Addysg wrth yr aelodau y bydd adroddiad Ysgolion sy’n peri
Pryder ar gael yn nhymor yr haf. Dywedwyd er bod Estyn wedi gohirio eu gweithgareddau, nid
ydynt wedi gohirio ailymweld ag ysgolion sydd yn y categoriau camau pellach. Bydd yr ysgolion
hynny’n cael eu henwi drwy wybodaeth leol a byddant yn gweithio gyda’r Gwasanaeth Cyflawni
Addysg (EAS) a byddant yn parhau i gael eu cefnogi i wella.

Ar 6l pwyso a mesur yr adroddiad yn llawn, nododd y Pwyllgor Craffu ar Addysg y cynnwys.

YSGOLION YR 21AIN GANRIF A RHAGLEN BAND B ADDYSG - ADRODDIADAU
YMGYNGHORI.

Ystyriwyd yr adroddiad a oedd yn rhoi’r wybodaeth ddiweddaraf i'r Pwyllgor Craffu ynghylch y
cynigion Ysgolion yr 21ain Ganrif Band B yng nghyswllt Ysgol Gymraeg Cwm Gwyddon ac
Ysgol a Chanolfan Adnoddau Cae’r Drindod. Gofynnwyd i'r aelodau ystyried yr wybodaeth a
oedd yn y naill adroddiad ymgynghori a’r llall a chymeradwyo’r argymhellion i'r Cabinet fwrw
ymlaen &'r Hysbysiad Statudol mewn perthynas &’r ddau gynnig.

Cytunodd y Cadeirydd i gais i ddau gyfrannwr allanol gael siarad &’r Pwyllgor Craffu ynghylch y
cynnig ar gyfer Ysgol a Chanolfan Adnoddau Cae’r Drindod. Siaradodd Mr Owen Francis,
Cyfarwyddwr Turley Planning Consultancy yn cynrychioli Clwb Rygbi Penallta a Gnrip
Gwarchod Mannau Gwyrdd Ystrad, &'r Pwyllgor Craffu i wrthwynebu’r cynnig. Dywedodd ei fod
yn gwrthwynebu’r cynnig oherwydd byddai’r opsiwn darparu sy’n cael ei ffafrio yn arwain at
addasu diben maes rygbi talu-wrth-ddefnyddio a oedd yn cael ei ddefnyddio gan Glwb Rygbi
Penallta. Mae Atodiad 1 yr adroddiad yn cyfeirio at y maes fel Trinity 1. Honnodd Mr Francis
nad oedd mewnbwn gan ei gleientiaid wedi cael ei gynrychioli’n llawn yn yr Adroddiad
Ymgynghori a chododd wrthwynebiad, yn benodol, gan Chwaraeon Cymru nad oedd wedi cael
sylw. Awgrymodd y dylid gohirio penderfyniad ynghylch y cynnig er mwyn gallu rhoi sylw llawn
i'r opsiynau. Dywedodd Mr Mike Cook, Cadeirydd Llywodraethwyr Ysgol a Chanolfan
Adnoddau Cae’r Drindod wrth yr aelodau fod Ysgol a Chanolfan Adnoddau Cae’r Drindod yn
ysgol lwyddiannus iawn a bod hyn wedi cael ei gydnabod mewn adroddiad diweddar gan Estyn.
Cafodd yr aelodau glywed sut byddai’r estyniad arfaethedig yn creu 80 lle ychwanegol i blant
ac nad oedd ganddyn nhw ragor o leoedd ar gael ar hyn o bryd. Dywedodd Mr Cook wrth yr
aelodau y byddai'r cynnig yn creu gwell cyfleusterau i blant ag anghenion arbennig a'u
teuluoedd. Amlinellodd Mr Cook hefyd sut byddai'r cynnig yn golygu bod modd darparu
gwasanaethau hanfodol yn lleol ac y gellid ychwanegu at y defnydd cymunedol sydd eisoes yn
bodoli.

Rhoddodd Rheolwr Ysgolion yr 21ain Ganrif gyflwyniad ynghylch cynnig Ysgol a Chanolfan
Adnoddau Cae’r Drindod. Fel rhan o’r cyflwyniad dywedwyd bod y broses sy’n cael ei dilyn yn



Broses Statudol a ragnodir yng Nghod Trefniadaeth Ysgolion Llywodraeth Cymru 2018. Mae'r
cod yn nodi'r cyd-destun polisi, yr egwyddorion a’r ffactorau cyffredinol mae’n rhaid i'r Cyngor
eu dilyn wrth gyflwyno cynigion i ad-drefnu darpariaeth ysgolion. Pwysleisiwyd bod prosesau
statudol ar wahan yng nghyswllt cynllunio ac y byddai’r rhain yn cael eu harwain gan yr Adran
Gwasanaethau Eiddo. Cafodd yr aelodau wybod bod y broses ymgynghori yn un cam o broses
fwy ac roedd y camau perthnasol yn cael eu hamlinellu’n fanwl. Diben yr ymarfer ymgynghori
a gynhaliwyd rhwng mis Medi/Hydref oedd casglu safbwyntiau'r garfan benodol o ymgyngoreion
a ragnodwyd a chefnogi’r Cabinet i ystyried y cynnig. Ar ben hynny, fel mater o gwrteisi, cafodd
Clwb Rygbi Penallta a Chwaraeon Cymru wybod am y cynnig.

Gofynnwyd am esboniad ynghylch agweddau amrywiol ar yr adroddiad, ac ymatebodd y
Swyddogion it pwyntiau a godwyd. Yn ystod y ddadl a ddilynodd, holodd un aelod pam na
chafwyd unrhyw ymatebion Cymraeg i gynnig Ysgol a Chanolfan Adnoddau Cae’r Drindod yn
ystod y Broses Ymgynghori a holodd a oedd mynediad cyfartal i siaradwyr Cymraeg. Dywedodd
Rheolwr Ysgolion yr 21ain Ganrif fod yr holl ddogfennau’n cael eu cynhyrchu'n ddwyieithog a
bod Asesiad o'r Effaith ar y Gymraeg hefyd wedi cael ei wneud wrth gynllunio’r ymgynghoriad.

Codwyd pryderon ynghylch sut roedd addasu diben maes rygbi yn cyd-fynd ag ymrwymiad y
Cyngor i fynd i'r afael & gordewdra ar lefel leol. Dywedodd Rheolwr Ysgolion yr 21ain Ganrif
fod y Cyngor wrthi'n gweithio gyda Chlwb Rygbi Penallta i ddarparu cyfleuster talu-wrth-
ddefnyddio arall, oddi ar y safle ac a fyddai'n hwylus ei gyrraedd ar droed (0.5 milltir / 10 munud
o waith cerdded), a fyddai’'n cynnwys un maes gwell, ac un maes ychwanegol i wneud iawn am
golli Trinity 1. Holodd aelod ynghylch y term ‘defnydd cymunedol’, gan ddweud na allai timau
rygbi iau ddefnyddio’r Ganolfan Rhagoriaeth Chwaraeon oherwydd bod y flaenoriaeth yn cael
ei rhoi i dimau rygbi uwch a phroffesiynol. Amlinellodd y Rheolwr Datblygu Chwaraeon a
Hamdden fod y ganolfan ar gael at ddefnydd cymunedol yn unig o 5pm ymlaen, dywedodd fod
partneriaid yn defnyddio’r cyfleuster yn ystod y dydd a bod hyn yn ffynhonnell refeniw bwysig.

Cafodd yr aelodau glywed sut mae plant yn cael eu rhoi wrth galon pob cynnig. Drwy asesiad
cadarn a dadansoddiad o'r data diweddaraf, byddai'r cyfleuster gwell hwn yn golygu bod yr
Awdurdod yn gallu cyflawni ei ddyletswyddau o dan y Ddeddf ADY gyfredol a newydd ac ar y
cyd &’r model prif ganolfan a lloerennau ehangach yng Nghaerffili byddai’n sicrhau safle
cynaliadwy yn Ysgol a Chanolfan Adnoddau Cae’r Drindod ar gyfer y dyfodol. Awgrymodd y
Cadeirydd y gellid hefyd ystyried safleoedd cyfagos fel Ysgol Gynradd Ystrad Mynach fel rhan
o’r mesurau lliniaru i wneud iawn am golli Trinity 1. Cytunodd y swyddogion y gellid ystyried
safleoedd glas cyfagos eraill sy’n berchen i’r Cyngor fel opsiynau i gynyddu’r ddarpariaeth sydd
ar gael i'r gymuned yn Ystrad Mynach ymhellach.

Ar 6l pwyso a mesur yr adroddiad, o ran Ysgol a Chanolfan Adnoddau Cae’r Drindod, cafodd ei
gynnig a’i eilio bod yr argymhellion yn cael eu cymeradwyo. Roedd y mwyafrif yn cytuno ar hyn
drwy broses bleidleisio ar ffurf cofrestr.

ARGYMHELLIR i'r Cabinet bod y Pwyligor Craffu ar Addysg yn cymeradwyo’r
argymbhellion i fwrw ymlaen i Hysbysiad Statudol yng nghyswillt cynnig Ysgol a Chanolfan
Adnoddau Cae’r Drindod.

Ar 0l cyflwyniad gan Reolwr Ysgolion yr 21ain Ganrif ar gynnig Ysgol Gymraeg Cwm Gwyddon,
gofynnwyd am esboniad ynghylch agweddau amrywiol ar yr adroddiad ac ymatebodd y
Swyddogion i'r pwyntiau a godwyd. Holodd un aelod am ddarparu addysg Canolfan Adnoddau
Arbennig yn y Gymraeg ar hyn o bryd. Dywedodd y Pennaeth Cynhwysiant ac ADY wrth yr
aelodau fod addysg Canolfan Adnoddau Arbennig Gymraeg ar gael ar lefel Gynradd i blant sydd
ag anghenion cymhleth ac y byddai’r cynnig yn caniatau i'r Cyngor wella’r ddarpariaeth a
diwallu'r gofynion a nodir yn y Ddeddf ADY. Codwyd pryderon ynghylch adroddiad dichonoldeb
gan Cyfoeth Naturiol Cymru a oedd yn nodi bod gorlifdir ar y safle yng Nghwmcarn. Dywedodd
Rheolwr y Cleient gyda Gwasanaethau Eiddo nad oedd unrhyw bryderon gan fod y gorlifdir ar
y maes pél-droed isaf ac nad oedd yn effeithio ar safle’r ysgol, ond y byddid yn ymchwilio i'r
mater yn fanylach fel rhan o’r broses cynllunio.



Ar 6l pwyso a mesur yr adroddiad, o ran Ysgol Gymraeg Cwm Gwyddon, cafodd ei gynnig a’i
eilio bod yr argymhellion yn cael eu cymeradwyo. Cytunwyd ar hyn yn unfrydol drwy broses
bleidleisio ar ffurf cofrestr.

ARGYMHELLIR ir Cabinet bod y Pwyligor Craffu ar Addysg yn cymeradwyo'’r
argymhellion i fwrw ymlaen i Hysbysiad Statudol yng nghyswillt cynnig Ysgol Gymraeg
Cwm Gwyddon.

Daeth y cyfarfod i ben am 8:20pm.
Cymeradwywyd ei fod yn gofnod cywir ac yn amodol ar unrhyw ddiwygiadau neu gywiriadau y

cytunir arnynt ac a gofnodir yng nghofnodion y cyfarfod a gynhaliwyd ar 11eg lonawr 2021,
cawsant eu llofnodi gan y Cadeirydd.

CADEIRYDD



